
Antauparolo

DAVID RYAN

Mi generale ne Satas legi
nekrologojn en Esperanto-revuoj.
Mi kredas ke tio donas impreson
ke nia movado mortas. Kie aperas
informoj pri novaj membroj?

Tamen, mi skribas ¢&i tiun
antatiparolon kelkajn horojn post
Ceesti kaj paroli ¢e la funebra
ceremonio de Gwenda Sutton.
Gwenda estis bone konata en Nov-
Zelando kaj Adstralio, kaj fakte tra
la tuta mondo. Si estis esperantisto
dum multaj jardekoj kaj instruis
Esperanton al centoj da homoj.
Kiel junulo, mi konis 8in nur kvar
monatojn post kiam mi komencis
lerni Esperanton kaj §i multe helpis
kaj instigis min. Pro tio, Gwenda
estis konstanta akompananto en mia
esperantista vivo. Sia morto (pace, je
la ago de 89 jaroj) malfeli¢igis min.

Ni devas danki niajn veteranojn
kiel Gwenda. Dum jaroj ili portis la
standardon de Esperanto kaj instruis
Esperanton al novaj generacioj. Ili
certigis ke Esperanto ne mortos.
Samtempe, ni devas agnoski ke niaj
veteranoj kaj maljunuloj malaperas,
sed ni devas goji. Niaj pioniroj mortas
at ne plu aktivas sed novaj homoj
okupas ilian lokon. Ekzemple, en
Januaro dum ferioj en Meksikio mi
renkontis grupon de novaj, junaj
komencantoj. Tie la movado havas
promesoplenan estontecon.

Ni neniam forgesos Gwenda,
sed novaj elstaruloj - eble homoj
kiuj ankorali ne apartenas al nia
movado - okupos Sian lokon por
aktivi, propagandi, kaj instigi la
postan generacion.

VENU AL
MELBURNO

por la 2015
kongreso de esperanto
kaj somerkursaro

Klasoj | Teatro | Muziko | Ekskursoj | Prelegoj
kaj phi

vizitu aea.esperanto.org.au por pli da detalo)

2=l Januaro -?-

Ne tuSu mian lingvon!

DE CHRIS KRAGELOH (AUKLAND)

Recenzo de Don't Touch My Language:
Attitudes Toward Institutional Language
Reforms, de Antonio Reyes, de Chris
Krigeloh (Auckland).

En la pasintjara volumo 2 de la
lingvoscienca revuo Current Issues in
Language Planning aperis artikolo de
Antonio Reyes de la usona Washington
and Lee University pri reagoj al oficialaj
lingvaj reformoj de la hispana lingvo.
Multaj esperantistoj ne nur interesigas
pri planitaj lingvoj sed ankaii ofte pli
generale pri lingva planado, kaj pro
tio la supre menciita artikolo verSajne
estos interesa por la legantaro de ESK.

En la angle parolantaj partoj de la
mondo kiel Atistralio kaj Nov-Zelando,
homoj ofte ne konscias ke lingva
planado okazas en multaj lingvoj
relative forte. Reyes priskribas la
ortografiajn reformojn de la franca kaj
germana lingvoj, kiuj ambaii komencis
dum la 1990aj jaroj kaj kiuj ankati ambati
ricevis fortajn negativajn reagojn de
la generala publiko kaj tagjurnaloj.
En 2010, la Rega Hispana Akademio
(Real Academfa Espafiola, ali RAE)
proponis S8angojn al la literumado de
kelkaj vortoj en la hispana (ekzemple
solo sen akcento ati Qatar kaj quorum
uzante la literon ¢ anstatai q), kaj
Reyes analizis komentojn en interreta
forumo res e al interreta tagjurnala
artikolo kiu anoncis tiujn ortografiajn
reformproponojn.

Preskati 90% de la komentoj en la
reta forumo estis kontraii la proponoj,
kio fakte similas al la rezultoj de opinio-
enketoj pri pasintaj lingvaj reformoj
de la franca kaj germana. Proksimume
28% de la komentoj temis pri la opinio
ke la membroj de la RAE ne sufile
subtenas la statuson, purecon, ai
belecon de la hispana lingvo, kaj 23%
de la komentoj plendis ke la proponitaj
Sangoj estas sensencaj ati nelogikaj.
Aliaj 23% konstatas ke la proponitaj
Sangoj malplivalorigos la lingvon, kaj
proksimume 13% ne akceptas ke iu
instituto preskribu la manieron de
lingva uzado. Interese, la plejmulto de
la relative malmultaj favoraj komentoj
(proksimume 10%) ankali mencias
logikon, ¢i-foje dirante ke la proponoj
estas logikaj, ne senlogikaj.

Reyes montras kelkajn el la
komentoj, kio evidentigas kiel multaj
homoj konsideras tiun reformon kiel
personan atakon, kaj e¢ komparis §in
al malpermeso spiri.

Aliaj komentantoj diris ke la
membroj de la RAE estas mallaboremaj
kaj enuigintaj, kaj ke ili ne rajtas Sangi
lingvon kiu apartenas al &iuj. Lat kelkaj
komentintoj, tiuj Sangoj intencitaj je
simpligo de lingvo ankali simpligos
homajn pensojn, kaj la reformo kreos
kulturan dekadencon kaj homan
stultecon. Unu el la favoraj komentoj
estas ke la proponitaj Sangoj estas

pozitivaj, ¢ar ili faciligas la lernadon
de la lingvo kaj pro tio faciligas
komunikadon. Unu komentanto diris
ke lingvo devas servi la homaron, kaj
alia feli¢as ke la hispana lingvo estas
evoluiganta.

Kiel Reyes diras en sia artikolo,
estas interesa fakto ke reformoj de la
hispana kaj aliaj lingvoj en la pasinteco
¢iam estis altirantaj fortajn malfavorajn
reagojn, sed finfine ili estis akceptataij,
kaj la Sangita uzado poste igas
normaligita formo de la lingvo. Tamen,
el se la reagoj nur estas unuaj kaj tujaj
reagoj, kiuj eble ne datiros, ili montras
kiom ofendigemaj homoj povas
esti je proponoj de lingva planado.
Kaj tiuj proponitaj Sangoj nur estas
ekzemplo de relative malgranda lingva
planado—imagu reagojn al grandskala
debato pri nacia kaj internacia oficiala
enkonduko de Esperanto!

Kiel esperantistoj, ni generale
havas specialajn opiniojn pri lingva
planado. Do, karaj legantoj, bonvolu
pensi kiel vi reagus. Unue, imagu
similajn proponojn je Sangoj de via
gepatra lingvo. Kiel vi reagus? Due,
pensu kiel vi reagus al proponitaj
Sangoj de Esperanto. Ne forgesu ke
ni ankat havas lingvan akademion
kiu ankat ofte altiris multe da kritiko
en la pasinteco.

Sekretoj de la
Insulo King

DE IAN MCARTHUR (TASMANIO)

En septembro de 2013, mia filino kaj
bofilo flugis el Melburno, Viktorio, al
la Insulo King. Samtempe mia edzino
kaj mi flugis el Wynyard, Tasmanio,
al la sama ventoblovata insulo en la
Markolo Bass, rekte en la vojo de fortaj
okcidentaj ventoj. De la aero ni vidis
ventoturbinojn kaj ankat ¢ie vicojn
da arboj uzitaj kiel barieroj kontraa
la vento.

Je iom antai la sesa vespere, ni
surterigis kaj ni ¢iuj kunvenis Ce la
malgranda flughaveno. Tie atendis
nin nia atito kiun ni estis mendintaj
tri tagojn antatie. Ni veturis suden al
la ¢efurbo, Currie, kaj de tie trans la
insulo al nia luita feria hejmo e Grassy
sur la orienta marbordo.

Ci tiu estis nia unua vojago al la
insulo, kaj ni sciis ke la insulo estas
bone konata pro gia fromago kaj
kremo, sed ni ne sciis pri la graveco
de la produktado de laminario por la
insula ekonomio.

Hazarde, iun tagon, je la malalta
tajdo ni vidis laboriston kiu rikoltis
laminariojn de la marbordaj rokoj.
Liginte sian Snuron al aroj de la
maralgo, li vinéis ilin el la akvo al sia
Sargaito kaj tiam li portis la plenan
Sargon al la apuda fabriko por sekado
kaj procezado, antati eksporto al
Skotlando kaj Norveguijo kie 380 tipoj

de alginato estas erpitaj.

Laminario (ad pli precize alginato)
estas uzata en pli ol mil produktoj,
ekzemple en glaciajo, kremo, satico,
siropo, fruktotrinkajoj, biero, lagero
(por Saimo produktado), ciro,
dentopasto, Smirajo, gluo, ludiloj,
ceramikajoj, kaj e en veldaj bastonoj kaj
eksplodajoj ktp. En unu formo aa alia
estas tre probable kaj ni ¢iuj mangas,
trinkas, ke iel guas la avantagojn de
laminario ¢iutage.

La produktado de laminario estas
nun datira industrio kiu enspezas
milionojn da dolaroj por la insulo,
kaj gi ankorali ne atingis plenan
potencialon sur la insulo.

Post tiu vojago, mi estas nun
multe pli konscia pri la vasta gamo
de Ciutagaj produktoj kiuj uzas la
alginaton troveblan en laminario.

Kion ni mangos en la estonteco?

DE LA ESPERANTO-RONDO DE WELLINGTON

Dum kunveno ni parolis pri la
kreskanta logantaro de la planedo kaj
demandis ¢u estos suficaj mangajoj por
¢iuj. La solvo prezentis sin tuj: tro da
homoj, do mangu kelkajn! A, eble ne.

Pro la fakto ke membroj de nia
Rondo estas tre vojagemaj, ni rimarkis
ke en aliaj landoj oni mangas katojn,
kanguruojn, insektojn, hundojn,
éevalojn, helikojn, balenojn kaj aliajn
bestojn kaj plantojn kiuj generale ne
placas al ni en Nov-Zelando. Tial, por
solvi la problemon de troaltigo de la
monda logantaro, ¢u ni devos mangi
novajn, nekutimajn mangajojn en la
estonteco?

Unu el la membroj de nia Rondo
estas Chips (ati Cipso kiel ni nomas
lin), ne tre afabla kato ¢ar li gratas sian
estrinon kaj vizitantojn. Ni proponis
mangi Cipson (sed li forkuris dum
diskuto de & tiu temo). Kial ne? Sur
toasto kun terpomfritajoj kaj tomata
satico kaj glaso da ruga vino. Do, ¢u
tiu estas bona ideo? Jes, tiu povas
esti tre bona ideo sed prezentas
sin kelkaj problemoj, ekzemple
logistikaj demandoj. Oni devas arangi
inspektadon far bestkuracistoj por
kontroli la kvaliton de la viando kaj
manko de malsano. Oni devas havi
oficialan atestilon de besta sano.
Post ricevo de tia atestilo oni devas
arangi bucadon en kondicoj sub
oficiala kontrolado. Kie oni rajtos

vendi katviandon? Cu en restoracioj,
superbazaroj, ali en surstrataj
vendlokoj por hejmenporti mangajojn?
Cu surrete?

Kaj kio estos la prezo de katviando?
Cu gi estos luksa frandajo? Eble jes je
la komenco pro gia rareco sed, post
popularigo, la prezo plej verSajne
malaltigos. Kaj ¢u pagi pli lati la speco
de kato? Ekzemple, kiom vi pagus por
purrasa katsandvito?

Ni ne forgesu la eblecon eksporti
katviandon kaj aliajn katdevenajn
produktojn de Nov-Zelando al
aliaj landoj. Eble nov-zelanda
katviando havos pli altan valoron éar
eksterlandanoj generale akceptas ke
Nov-Zelando estas pura, verda lando
kun altkvalitaj mangajoj. Kio estos la
nomo de nia eksportota produkto? Cu
‘Katatonika Katviando'? Bedatirinde
ni ne estas en Hispanio ¢ar ‘Kataluna
Katalakto’ estus tre alloga nomo por

nia varo.

Cu estos suficaj katoj? Cu ni devos
grandskale bredi katojn por niaj
klientoj kaj ¢u tio estos efika? Supozu
ke oni devas nutri iun katon per 200
gramoj da viando kaj 200 gramoj da
akvo tage.

Se oni bucas la katon post du jaroj
kaj gi pezas 6 kg, kaj duono de gi
estas manginda, oni uzis 146 kg da
viando por produkti 3 kg da kata
viando. Tial, la efikeco estas 3/146
2% kaj ni malSparis 143 kg da viando
kaj 146 kg da akvo. Aldone, por bona
sano, la dieto de kato devas konsisti el
malmultekostaj visceroj (por vitaminoj
kiujn katoj mem ne povas produkti),
kaj viando, kun malmulta grasajo, kaj
povas havi bazon el malmultekosta
amelo, ekzemple bruna rizo (¢ar kato ja
produktas amelazon). Oni eble povos
vendi la katan felon, sed Sajnas ke bredi
katojn ne estas solvo al nia problemo.
Katamantoj - restu trankvilaj!

La solaj bestoj ekspluatindaj sen
tiu malefikeco estas sovagaj bestoj
kiuj estas multnombraj, bongustaj,
facile kapteblaj kaj kiuj konkursas
kontrati homoj por nutrajo. Eble emuoj,
kolomboj kaj aliaj birdoj, lokustoj
(se oni povas kapti ilin), skaraboj,
kunikloj, ratoj kaj aliaj ronguloj,
kanguruoj, cervoj kaj kaproj kaj
aliaj similaj bestoj. Eble indas bredi
milionojn da insektoj. Nov-Zelando
havas multajn diversajn indigenajn
insektojn. Ekzemple, maorioj kutime
mangis huhu-ratipojn. Tiuj estas tre
dikaj kaj facile mangeblaj sen kuiri

(sed pli bongustaj se oni kuiras ilin
kun cepoj). La gusto de la huhu-ratipo
dependas de la arbo en kiu gi vivas.
Tial, jen ebleco por diversaj gustoj kaj
prezoj!

Por esperantistoj ni havos bonan
Sancon por uzo de Esperanto en
komerco. Per bona merkatado ni povos
ligi la ideon de bona kvalito de lingvo
kun bona kvalito de ekzotaj nutrajoj.

Felice, ni trovis solvon por la
problemo de troa monda logantaro.
En la venonta numero de ESK ni
kunsendos mendilon por niaj novaj
mangproduktoj. Mendu rapide antat
ol la prezo troaltigos!

Rimarko de Cipso: Certe la verkintoj
de & tiu artikolo Sercas, ¢u ne?

Postskribo: Fakte, ni jus rimarkis
ke oni mangas Kkatojn en Peruo. Lat
novajo en la Interreto (kaj oni ne
¢iam povas fidi je surrretaj novajoj)
oni mangas katojn en La Quebrada,
vilago sude de Lima, kiel parto de
religia festivalo (ni ne scias pri kiu
religio temas). Perua parlamentano
jam skribis al la urbestro por peti ke
oni ne permesu mangadon de katoj.

La Guto
Malgranda

DE JONATHAN MOYLAN
(NOVKASTELO)

Kiam oni veturas okcidenten post
la Granda Divid-Montaro, la tero
etendigas ebena gis la horizonto. Jen
la grandioza lando de la Gomeroj. Tiu
vasta lando estas la dua plej granda
indigena nacio en Novsudkimrujo
krom la pli suda Uiradjuri. La Gomeroj
estis fieraj milituloj: la rakonto de la
Ruga Tribestro faras mensbildon de tiu
populo kiu neniam hezitis defendi sian
landon.

Nun la tero abundas kun kvazat
senlimaj kampoj, semitaj de tritiko,
kotono, sorgo kaj legumenacoj, inter
kampoj por bovoj kaj Safoj. lom kasitaj
estas provoj de la terura frua konflikto
inter Gomeroj kaj la nove venintaj
etiropidoj. Unu el la malmultaj publike
konitaj historioj estas la masakro ée
Myalls Creek - la sola fojo ke etiropido
estis kondamnita pro indigena masakro.
Nun la Liverpool Plains estas la nutrejo
de Novsudkimrujo: pli ol triono de la
tritiko produktita en Novsudkimrujo
venas el tiu regiono. Malofte oni
pensas pri la bienistoj kiam oni iras
al nutrovendejoj, sed sendese, Ciutage,
miloj da homoj laboras por produkti
mangajon por Adstralio kaj la tuta
mondo. Ekzistas en la mondo nur kelkaj
regionoj kie la nigraj grundoj estas tiom
fekundaj ke eblas semi dufoje iujare,
kaj unu el tiaj valoraj kamparoj situas
guste tie, post la Divid-Montaro.

Dum la lastaj kelkaj jaroj, nova
konflikto grandigas, difoje sen perforto,
kaj kreas strangajn aliancojn. Bienistoj,
Gomeroj, kaj ekologiemuloj staras unu
apud la alia kontraii nova minaco. La
fortiganta senso de komunumo kaj
nelacigebla volo por demokratia Sango
faras ke, de tempo al tempo, la popola
volo sukcesas.

Mia nomo estas Jonathan Moylan.
Mi naskigis en la marborda urbo
Novkastelo, filo de irlandida patro
kies familio logis en kampara Viktorio
dum pluraj generacioj, kaj de belga
patrino, kiu donis al mi pasion por
lingvoj, konscion pri diverseco, kaj
pli largan perspektivon. Mia hejmurbo
malbonSancis - §i estas la plej granda
karb-eksport-haveno en la tuta mondo.
Konsekvence, la pli altaj niveloj de polvo
en la aero katizas pli da spirmalsanoj,
aparte al infanoj, sed tamen registaroj
subtenas planojn por pli ol duobligo
de la kvanto de karbo eksportota el
Novkastelo. Neniu povas nei la fakton
ke la historio de nia urbo kaj regiono
estas ligita al karbo. En la jaroj antaii la
grandegaj minkamionoj, granda parto
de la popolo laboris por la karbominoj,
rekte ali nerekte. Alitomatigo signifas

ke la industrio ne plu bezonas tiom
da laboristoj sed povas rapide pliigi
la produktadon. Mi memoras, kiam
mi estis knabo, vojagon en aiito en la
Huntera Valo.

Nun mi ofte vojagas laii la New
England-Cefvojo, sed &io Sangigis.
Grandegaj minoj videblas lati la tuta vojo
inter Singleton gis post Muswellbrook.
Tutaj komunumoj, kiel Wybong, ne
plu ekzistas. Ili antal nelonge truigis.
Renkontintaj la translokigintajn
cksenlogantojn de Wybong, la furiozo
estas evidenta. La sento de senpotenteco
estas ai deprimiga ai koleriga. Nun,
fosinte lati-eble plej multe el la Huntera
Valo, la kompanioj etendigas okcidenten
- rekte al la Liverpool Plains.

Kiel junulo, ne eblas al mi forgesi
ke estas ekologia limo al la kvanto da
karbo kiun oni povas bruligi se ni volas
eviti la plej dangerajn klimatajn skuojn.
Renovigebla energio ekzistas, sed ne
havas tiom da subteno de registaroj
kiom karbo. La estonteco de Pacifikaj
insuloj, la Arkta regiono, kaj la intenseco
de arbaraj fajroj dependas rekte de la
sukceso de kampanjoj en Novkastelo
kaj nia regiono. Kaj, esperinde, karbo-
kompanioj sukcesas malpli ofte. Minoj

de Bickham, Awaba, Bulga en nia region,
kaj Felton en Kvinslando jam devis
cedi kontraii tro fortaj komunumaj
streboj por defendi terenon, sanon,
kaj akvon. La strategioj ¢iam havas
plurajn taktikojn - politika premo,
premo por Sangi investadon, lega
agado kaj, kiam necese, neperforta
rekta agado. Konservativaj bienistoj
pli ofte estas arestitaj apud indigenoj
kaj ekologiemuloj ée blokadoj. Stata kaj
federala politiko estas nekuragiga sed
la pligrandiganta movado signifas ke
Sango estas neevitebla.

Mi vojagis al Maules Creek en Aprilo
pasintjare kaj tie renkontis Phil Laird.
Nur 60 homoj ankoraii logas en Maules
Creek, kaj jam kvarono de la popolo
devis translokigi. La familio Laird estis
la unua etiropida familio en Maules
Creek, antati kvin generacioj. Kaj rekte
apud Maules Creek estas kuriozajo kiu
portas (malsame skribita) la nomon de
la familio - la Stat-Arbaro Leard. Ja,
malgrat la senarbigado en la regiono
por agrikulturo, larfa sekcio de arbaro
ankorati restas tie. Gi sidas inter Monto
Kaputar norde kaj la Pilliga Arbaro
sude kaj estas gravega natura koridoro
por migrantaj bestoj, kiel la koalo, la

flavaventra punktovosta vesperto, la
rega mielmanga birdo, kaj la Swift-
papago. Kvarono de la arbaro estas
kritike minacita Whitebox Gum- arbaro.
Antail kelkaj jaroj, nova speco venis
al la sudorienta angulo de la arbaro -
du karbominoj. Vi jam povas vidi ¢e
Google Earth kiom ili estas grandaij,
sed estas intenco ke la minoj duobligu
nun. E¢ pli granda mino, tiu de Maules
Creek, tre baldai provos detrui la
nordokcidentan parton de la arbaro. Se
Whitehaven Coal kaj Idemitsu sukcesas,
nur du frakcioj de la arbaro restos kaj
la valorega akvonivelo malaltigos je
pli ol 5 metroj. Whitehaven, kies estro
estas eksvic- efministro Mark Vaile,
financas sian minon kun la helpo de
prunto de ANZ - pli ol miliardo da
atistraliaj dolaroj kiu venas el la kontoj
de Giutagaj atstralianoj kiuj ne konscias
ke la banko uzas sian monon tiel.

La komunumo ¢e Maules Creek
kampanjis preskal sola por protekti
la estontecon de la komunumo ekde
kvar jaroj. Sed en Algusto pasintan
jaron, mi kaj alia persono faris tendaron
en la arbaro - la tendaro restas tie kaj
grandigas, kaj ni faras rektan agadon
kontraii la minoj. Pli grandaj organizajoj
nun subtenas la kampanjon kaj estas
bona Sanco ke la minprojekto kolapsos

antati la detruo de la arbaro.

Vi eble jam atidis pri Serca mistifiko
en Januaro kiu katzis ke mi nun
alfrontas dekjaran malliberigon. Mi
Satus skribi pri tio, sed devos atendi
gis post la fino de la lega procedo. Sed
kio ajn estos la rezulto, ni ¢iuj devos
alfronti la venontan generacion kaj povi
honeste respondi al la demando - kiam
ankorati estis Sanco eviti dangeran
klimatSangon, kiam la karbindustrio
volis duobligi - ¢u vi agis sufi¢e por
mi? Neniu el ni povas honeste jesi
al tiu demando. Tamen, la movado
grandigas kaj mi esperas ke homaranoj
implikigos. EC se vi ne povas vojagi al
la Stat-Arbaro Leard (kaj £i estas tamen
bela aventuro), trovu grupon apud vi
kiu faras ion kontrati novaj karbominoj
aii karbvejna gazo, publike insistu ke vi
Sangos vian bankon se via banko datiras
investi vian monon maletike, demandu
al via parlamentano kion §i aii li faras
por haltigi novajn karbominojn, skribu
al jurnaloj, telefonu al radioprogramoj,
kaj lernu pri neperforta agado (jes,
ekzistas kursoj!).

Kaj, se mi finfine malliberigos, eble
leteroj en la internacia lingvo devigos
la cenzuriston lerni la lingvon!

E¢ guto malgranda, frapante
konstante, traboras la monton granitan!

Gloraj tagoj en Kanbero
kaj postkongresaj pensoj

DE BOB FELBY

En la universitato de Kanbero unu
el sennombraj konstruajoj nomigas
Ursula Hall. En gi la estraro de AEA
organizis la tradician kongreson
kaj somerkursaron de la Autstralia
Esperanto-Asocio. Partoprenis en gi
proksimume 52 fervoraj gesamideanoj
el Koreujo, Nepalo, Indonezio,
Germanujo, Nov- Zelando, Vietnamuijo,
Nov-Kaledonio, Hungarujo kaj e pli
multaj el Atstralio. Povas esti neniu
dubo pri tio ke mi forgesis kelkajn
samideanojn el aliaj landoj, pro kio
mi petas vian pardonon.

Mi alvenis ¢irkaa la 15a horo
vendredon la 3-an de Januaro. Tiam
ne estis multaj aliaj, sed ili ekvenis
kelkan tempon iom pli poste.

En la vespero ni kunvenis en tre
pura, bela kaj grandega cambrego, sed
bedatrinde §i havis la plej malbonan
akustikon, kiun mi iam vidis (at aadis)
en mia longa vivo. Kiam iu, ekzemple
la estraro, parolis de sur la podio, nur
tiuj sidantaj en la plej antatia vico de
grandaj kaj komfortaj mebloj povis ion
ajn atdi. Trovigis neniuj mikrofonoj ati
latitparoliloj. La tapiSoj kaj la komfortaj
sofoj kaj braksegoj katizis ke la sono
estas neatdebla.

Nur kelkajn tagojn poste ne-
estrarano Roger Springer iris al la
oficejo por demandi ¢u ekzistas




mikrofono en la universitato. Oni donis
al li nur unu, kaj per gi la parolanto
povis esti atidata en la tuta salonego,
sed, se mi bone memoras, nur unu
parolanto uzis gin. Al la plej multaj
parolantoj necesis parolante svingi
ambal brakojn, kio malebligis la
tenadon de mikrofono en la mano.

Venontajn fojojn la estraro mem
acetos almenat 8 mikrofonojn kaj
kelkajn lattparolilojn, éar vere oni
ne povas sidi, kvankam tre komforte,
atidante nenion.

Trevor Steele gvidis kvizludadon,
kiu amuzis nin ¢iujn. La premio estis
nur la fiero de la gajninto. Okazis
ankali ekumena diservo. Tiu estis e tre
interesa. Oni atidis pri multaj malsamaj
religioj kaj lernis multon. Okazis ankat
kelkaj ekskursoj al tre interesaj lokoj
en la Atstralia Cefurba Teritorio. La
mangajoj kaj trinkajoj estis multaj kaj
diversaj. Mi supozas ke la plej multaj

el ni mangis multe tro ol estis bona
por niaj sanoj. Sed ili bongustis.
Okazis Nepala Vespero prezentita
de Indu Thapalia kaj Bharat Ghimire.
Ni atidis ion sciindan pri Nepalo.
Poste Indu prezentis al ni nepalan
dancon. Multaj belegaj samideaninoj
iom post iom partoprenis en gi.
Jonathan Cooper parolis brile pri
“arto” kaj la “nova retejo”. Poste
parolis Lumera Nohill pri la Korea
Esperanto-Junularo. Necesas aldoni ke
Si tre klare, laite, kaj senerare parolis.
Estis tre granda plezuro atiskulti Sin.
Dmitrij Ludnikov parolis pri Ideoj,
Esperanto-Televido, Esperanto-Domo,
kaj Lingvaj Festivaloj. Fine Rainer
Kurz montris plurajn filmetojn el
filmkonkurso okazinta en Germanujo.
Okazis lingvofestivalo ankat e ni.
Mi mem partoprenis la prelegon pri
australiaj indigenaj lingvoj de Sandor
Horvath, kaj tiun pri la korea lingvo
de Lumera Nohill- Lee. Okazis ankati
debato inter Daniel Kane kaj Marcelo
Leereveld. Temis pri la sukcesoj
spertitaj enkondukante Esperanton en
la lernejojn. Kompreneble mi ne povis
ceesti ¢ion, sed mi guis la prelegon

(daiiras pago 17)

AUSTRALIA ESPERANTO-KONGRESO

Malantatia vico: Bradley McDonald, Jonathan Cooper, Terry Manley, Joanne
Johns, Giles Thompson, Hazel Green, Kam Lee

Dua vico: Bob Felby, Charles Stevenson, Paul Green, Roger Springer, Mei
Springer, Katja Steele, Alan Bishop, Jennifer Bishop, Sandra Connors, Dianne
Mitchel, Huigh Malcolm, Marcus Gabor, Rainer Kurz, Marc Schmidt, Esther
Parris, Steven Garamy, Trevor Steele, Yvan Serve, Abid Afridi, Max Wearing

KANBERO, 9a de JANUARO, 2014

Unua vico (sidanta): Eileen Jones, Carol Linnane, Brendan Linnane, Elisabet
Hellenpach, Bharat Ghimire, Indu Thapalia, Sandor Horvath, Andre Samosir,
Eko Nur Syah Hidayat, Dianne Lukes, Indrani Beharry-Lall, Marcel Leereveld,
Heather Heldzingen, Kieu Tu Duong, Margaret Chaldecott, Nicole Else

” Arhiva Historio de AEA” de Huigh
Malcolm kaj Terry Manley.

Roger Springer parolis pri sia
“Slosilo”, Daniel Kane pri la fama
Jorgen Utzon kiu konstruis la
mondfaman Operejon en Sidnejo,
Jennifer Bishop lerte parolis pri ILEI,
kaj carma Maria Staykova parolis
pri Belka Beleva. Vere tre belega kaj
kortusa parolado. Mi tre guis gin!

Trevor Steele parolis pri la
“Australia Antologio”, Heather
Heldzingen pri la Universala Kongreso
en 2013, Marcel Leereveld avertis nin
kontraii nia misuzado de Esperanto,
kaj Sandor Horvath demandis &iujn
el ni pri niaj opinioj pri la kongreso
kaj somerkursaro samtempe petante
niajn sugestojn por la venontaj du
kongresoj en 2015 kaj 2016. La koruso
belege distris nin per kortuse belegaj
kantoj. Okazis ankat pluraj teatrajoj.
La tago finigis per “diskoteko”, sed
tiam mi jam kuSis profunde dormanta
en mia lito.

La antatilastan tagon okazis pluraj
ekskursoj. Unu tre interesa al loko,
de kie iuj sciencistoj povas esplori kaj
komuniki kun Marso, Jupitero, kaj kiu
ajn alia planedo. Ni iris ankat vidi
la t.n. “ Arboretum”, kie oni studadas
plantojn kaj arbojn, tre interesa loko,
ni tagmangis tie.

La festmangado okazis en hinda
restoracio kie la mangajo estis tre
bongusta sed la bruo en la loko estis
neeltenebla. Oni disdonis diplomojn
ktp, kaj poste la atikcio okazis hejme
en la kolegio.

Entute treege bonega kongreso. Ciuj

homoj estis feli¢aj, helpemaj, ktp. La éambroj
¢iuj estis puraj. La necesejoj kaj duSejoj, ankati
la vestlavejo estis puraj, belaj kaj facile uzeblaj.
Estis e¢ tre granda gojo lerni ion novan kaj
ekkoni geamikojn el la tuta mondo. Mi estas
el tre dankema, Car mi rajtis partopreni.

Do, kiel mi jam iam kaj ie konfesis, la
kongreso en Kanbero estis, lalt mia modesta
opinio, tre sukcesa, precipe Car §i amuzis kaj
interesis min. Venis, se mi bone memoras, multaj
esperantistoj tien, kaj kiel espereble ankaii vi
memoras venis ankat mi, subvenciite de multaj
bonkoraj gesamideanoj.

Ciam dum mia longa vivo interesis min
renkontigi kun homoj el aliaj, prefere ekzotaj
landoj kiaj ekzemple Svedujo kaj Germanujo,
¢u ne? Sed ne nur el tiuj tre belegaj landoj,
ankati homoj el Adstralio interesas min. Oni
povas de ili lerni multon pri homoj en aliaj
landoj, ¢ar nuntempe logas & tie en Aastralio
homoj el ¢iuj landoj de la mondo. Oni do ne plu
bezonas vojagi malproksimen, oni havas je sia
dispono la tutan mondon je siaj fingropintoj.

Kaj eble por gojigi min e€ pli, en la Adstralia
Nacia Universitato mi renkontigis kun multaj,
el multegaj, belegaj kongresan(in)oj el Azio,
Etropo ktp. Eble ne ¢iuj komprenas tion, sed
mi estas mondcivitano kaj mia koro batas
multe pli rapide kiam mi vidas homojn, prefere
esperantistojn el aliaj landoj. Sed tio ne datiros




¢iame. Edropo jam igis unu granda
lando. Mi atendas ke baldat ankai aliaj
kontinentoj decidos sekvi la spurojn de
tiu mondparto, en kiu mi iam naskigis
je la 2-a horo en la mateno. Afstralio
estas jam unu granda lando, Afriko
ankorali ne estas, Ameriko ne estas,
at ¢u? Azio ne estas. Mi petas vian
pardonon se mi eraras pri tio, miaj
scioj pri geografio ne estas kontentige
bonaj, certe ne bonegaj.

Mi povas jam nun imagi ke iam,
espereble post nelonge, la tuta mondo
estos unu el tre grandega lando. Sed
eble ne. Mi pensas nun pri niaj tro
multegaj politikistoj. Cuili vere deziras
tion ? Cu ili vere deziras ke ni ¢iuj vivu
pace, kontente, kaj felie? Kontrati kiuj
ili povus sendi senkulpajn gejunulojn
al la batalkampoj por mortigi unu la
aliajin? Ne, verSajne necesos unue
senigi de politikistoj, kaj tiam ni eble
povos revi pri tutmonda paco. A ¢u
vi opinias alie?

Zamenhof havis la saman revon
kiel mi, ¢u ne? Li antatividis ke iam
ni ¢iuj estos unu granda familio
kun unu komuna lingvo. Ankat mi
revas pri tio. Tial mi provas lerni la

lingvon, kiun li proponis al ni ¢iuj.
Mi jam provis lerni la germanan, laG
mia opinio tre belegan lingvon, sed
¢ar mi ne sufie diligente studas, mi
ankorati ne sukcesas esprimi min guste
en gi. Mi esperas ke mia dana (mia
denaska lingvo) estas senerara, sed
pri mia Esperanto nur vi povas jugi.
Sed mi promesas datire provi
esprimi min en la amata lingvo
de Zamenhof. Kion vi promesas?
Espereble la saman kiel mi, ¢u ne?
Koran dankon al vi ¢iuj.




Sukcesa internacia
Esperantofilma konkurso

DE RAINER KURTZ (GERMANIO/SIDNEJO)

Kiel la ideo de filmkonkurso ekis?

Dum 2012 multaj Esperantaj asocioj
diskutis pri kiel oni festu la 125-an
datrevenon de la kreo de Esperanto
(okazis en 1887 la presado de la unua
libro de Esperanto). Dum vizito en
Sidnejo, mi rimarkis la ‘Tropfest’-
filmfestivalon kiu estas la plej granda
konkurso por mallongaj filmoj en la
mondo. La prezento de proksimume
800 filmoj dum &i tiu evento tre imponis
min; tiel, mi ekkonsciis pri la ideo de
Esperanto-filmkonkurso.

Kiuj estis la financaj subtenantoj
de la konkurso?

La Germana Esperanto-Asocio
(GEA) ricevis proponon de mi pri faro
de Esperanta filmkonkurso. Diskutinte
pri la filma afero, GEA decidis bugeti
5000 etirojn por la premioj. Mono por
organizado venis Cefe el la Rainer
Kurz-fondajo. Mi ankaii petis monon
de la Federacio de Novsudkimrujo por
subteni la filmkonkurson, sed mi ne
sukcesis.

Kiuj estis la organizantoj?

La Germana Esperanto-Asocio
estis la oficiala organizanto de
la filmprojekto, kaj mi estis la
respondeculo. Aliaj organizantoj
laboris kiel tradukistoj (inter ili Volo

Guetling el Sidnejo), varbistoj,
jugistoj, teknikaj helpistoj, kaj ceremoni-
organizantoj. Entute kunlaboris pli ol
20 personoj.

Kiuj kaj kiam estis la unuaj etapoj
de la filmkonkurso?

Mi ne povis fari ¢ion sola, mi devis
seréi homojn kiuj povas kontribui al la
granda projekto. Speciale mi bezonis
kunlaboranton kiu havas la bezonatajn
filmteknikajn kapablecojn, ilojn, kaj
tempon. Ankal kontaktoj kun la
filmindustrio estis bezonataj.

Mi volas mencii Max Hohnle. Li ne
estas Esperantisto sed tre kompetenta,
preskat profesia filmfaristo. Li helpis
min solvi la diversajn teknikajn defiojn
kiuj devenas de la fakto ke la diversaj
filmoj venis en multe malsimilaj
teknikaj formatoj.

Car Max jam partoprenis multajn
germanajn filmkonkursojn ni povis
multe profiti de liaj spertoj. Li ankat
alparolis germanajn filmakademiojn
por trovi interesitajn filmfaristojn.

Je la komenco ni kreis reklamafiSon
de la filmkonkurso. Tiu afiSo estis
tradukita al la Esperanta, germana,
angla, hispana, rusa, portugala, franca,
kaj serba lingvoj. Dankon ankati al Volo
Guetling pro traduko de tiuj afisoj.

Ni uzis multajn reklam-kanalojn:

- ni konstruis retpagojn pri la
filmkonkurso

- ni skribis leterojn al multaj
fakasocioj kaj filmlernejoj

- ni faris kontakton kun diversaj
Esperanto-asocioj - ekzemple la
Brazila Esperanta Asocio formale
subtenis la projekton kaj multege
varbis interesatojn

- multaj artikoloj estis prezentitaj
en diversaj jurnaloj kaj en elsendoj de
radioprogramoj, kiel ekzemple Cina
Radio Internacia, kiu ankai intervjuis
min pri la filmkonkurso

- Cina Radio Internacia faris
propran retpagon, sur kiu oni povas
vidi la filmojn - notindas ke filmoj
sur YouTube ne estas videblaj al
esperantistoj en Cinio.

Kiel vi verkis la kondiéojn kaj
regulojn de la konkurso?

Mi kunlaboris kun diversaj advokatoj
kaj spertuloj pri filmkonkursoj por
fari kondicojn kiuj estas latilegaj kaj
helpemaj por Esperantio. Tiel ni decidis
ke ¢iu filmo estu sub la licenco de
“Creative Commons (Krea Komunajo)
(CC-BY)", kio permesas al ni ke post

la konkurso ni povas uzi la filmojn
lati ¢iu kondido senlime. Resumo de
la efaj kondiloj estas jene:

- Ciu filmo estu maksimume 5
minutojn longa.

- La rajto pri la muziko por publika
prezento devas esti certigita.

- La personoj en la filmo permesas
la uzon por publika prezento.

- La filmfaranto garantias per sia
subskribo ke li havas ¢iujn necesajn
permesojn kaj rajtojn kaj ke neniuj rajtoj
de aliaj personoj estas lezitaj.

- Post la konkurso la filmoj estos
libere prezenteblaj por ¢iuj lat CCBY.

Cu estis reguloj rilate al permeseblaj
filmformatoj ai genroj?
io estis permesata! De
desegnofilmoj al dokumentaj filmoj
gis teatraj filmoj, ¢ion ni volonte
rigardos. La formato ne havis limojn;
tial, la filmo povis esti registrata
al per postelefono ati per profesia
filmkamerao. Ciuj rajtis partopreni:
amatoraj regisoroj, filmsatantoj,
amaskomunikilaj agentejoj, studentoj,
kaj kreemaj homoj el la tuta mondo.

Cu la temo de la filmo devis rilati
al Esperanto?

La filmisto devis montri kion la
lingvo Esperanto signifas al li at 8i,
ait montri kiel oni povas entuziasmigi
homoijn pri Esperanto. Ne ekzistis
limoj ée la interpretado. Du filmoj estis
senditaj, sed ne estis akceptataj ar ili
tute ne temis pri Esperanto.

Cu la parolata lingvo de la filmo
povis esti en alia lingvo ol Esperanto?
Ciu lingvo de la mondo povis esti
uzata. Tial, ne gravas kiun lingvon oni
uzas. Ni ricevis filmojn en 7 lingvoj:

Esperanto: 44 germana: 4

franca: 2 angla: 2

portugala: 1 rusa: 1

hispana: 1 kaj unu filmo kiu

uzis neniun lingvon.

Kiom da filmoj vi ricevis?

Ni ricevis 56 filmojn el 17 landoj:
Bulgario: 12 Germanio: 7
Brazilio: 5 Pollando: 5
Hispanio: 4 Svislando: 4
Slovakio: 3 Ukraino: 2
Ceha Republiko: 2 Sudafriko: 2
Italio: 1 Kanado: 1

Cinio: 1
Rusio: 1

Benino: 1
Kongo: 1
Finnlando: 1

Adustralio estas la sola kontinento
de kie ne venis filmo.

Kiuj estis la jugistoj?

La jugistoj estis Maximilian Hohnle,
Rainer Kurz, diversaj GEA-estraranoj
(Felix Zesch, Sebastian Kirf, Andreas
Emmerich), membro de la Germana
Esperanta Junularo (Liesa Marie
Alfier), kaj Petra Diickerhoff (kiu
havas esperantistan infanon kaj li
jugis filmojn lati familia perspektivo).

Kiel la jugistaro elektis la plej
bonan filmon?

La jugisto elektis la 3 plej bonajn
filmojn (unu poento por la elektita
filmo) kaj la 10 plej bonajn filmojn
(unu poento por la elektita filmo). Mi
kalkulis la sumon de poentoj.

Kiuj estis la premioj kaj kiuj gajnis?
La resumo estas jene:

Plej bona filmo en Esperanto: €1000

Plej bona ideo: €1000

Plej bona filmo: €2000*

Premio de la publiko: €1000*

* neeldonita pro bugetaj kialoj.

Okazis la 9-an de februaro 2013,
en Berlino, ceremonio por doni la
premiojn al la gajnintoj. La premio por
la plej bona filmo en Esperanto estis
donata al “Pasporta Potenco”, ukraina
filmo de Oleg Zabolotnyi. La premio
por la plej bona ideo estis gajnita de
du filmoj: “Ideevolution” de Daniel
Voss (Germanio) kaj “Cu vi imagas?”
de Eva Fitzelova (Slovakio).

Cu vi deziras komenti pri la filmo
kiu gajnis la unuan premion por la
plej bona filmo en Esperanto?

La ukraina kontribuo konvinkis
la jurion pro humoro kaj persona
rilato. En §i Oleg Zabolotnyi rakontas
kiel lia patro dum longa Esperanto-
mondvojago ekkonis belegan
ukraininon kiu poste naskis bebon.

Car ili ne havis komunan lingvon
krom Esperanto, la infano ias denaska
parolanto de Esperanto. Dudekkvin
jarojn poste, la iama infano, la atitoro,

ankat ekvojagas tra la tuta mondo per
Esperanto kaj ekkonas sian amon.

Kaj pri la du filmoj kiuj gajnis la
premion por la plej bona ideo?

La muzikfilmo “Cu vi imagas”
donas fantazian bildon al la kanto de
Johannes Miiller. La kanto temas pri la
revoj de homoj por krei sian estontecon.
La designita filmo “ldeevolution”
temas pri du filmistoj kiuj tage kaj
nokte cerbumas pri kiel fari filmon
pri Esperanto sen esti tro reklamstila.

Cu vi deziras komenti pri la aliaj
filmoj?

La rezulto de la konkurso estas
tutmonda artfajrajo de kreemaj ideoj
por filmoj de kvar kontinentoj. Tiel la
konkurso montras la diversecon de
la Esperanta kulturo. De amuzfilmo
el Brazilo gis historifilmo pri la
persekutado de esperantistoj sub
Stalino (per la ekzemplo de la avo de
la atitoro). Filmo el Kongo montras kiel
Esperantoamikoj el Atistralio helpas
por vojagi al Islando. La ¢ina kontribuo
montras sepdekjaran profesoron kiu
restas kiel junulo pro sia Satokupo

Esperanto.

Cu vi renkontis kelkajn el la
aktoroj, filmdirektoroj, kaj aiitoroj
de la filmoj?

Mi konas kaj jam renkontis kvin el
la filmistoj. Unu el la pli bonaj filmoj
estis parte farita de Johanas Miiller
kiu logas en mia urbo, Stuttgart. La
filmistoj de la konkurso generale venas
el tre diversaj partoj de la mondo kaj
multaj kontribuantoj estas kaj estos
novaj esperantistoj.

Kiel oni povas informigi pri la
filmkonkurso?

Informo pri la filmkonkurso venas

el leteroj kaj afiSoj el filmaj
akademioj. Rilata informo estas videbla
ce:
esperanto de/resumo-kurtfilmkonkurso-esperanio- 125
kaj
www.youtube comiuser/Filmkonkurso

Cu la aktoroj, filmdirektoroj, kaj
aiitoroj de la konkursaj filmoj intencas
partopreni en aliaj filmoj?

Nuntempe mi opinias ke multaj
filmoj estas faritaj pro la okazo de la

filmkonkurso. Generale ili ne estas
filmistoj kaj ne regule kreas filmojn.

Mi estas fiera ke la konkurso
instigis homojn el la tuta mondo fari
siajn proprajn filmojn. Ekzemple en
filmo el Siberia esplorinstituto la tuta
dungantaro kunaktoris. La kontribuo
de plena vilago en Kongo versajne
estas la sola filmo iam farita en tiu loko.

Cu vi organizas alian
filmkonkurson?

Nuntempe mi cefe esploras kaj
utiligas la oportunojn kiuj rezultis el
¢i tiu filmkonkurso. Mi kreis YouTube-
kanalon kiu montras la pli bonajn
filmojn. Konsekvence, la filmoj estas
jam viditaj de pli ol dekkvin mil
personoj.

Momente ni produktas DVD-on
kiu montras la 35 pli bonajn filmojn.
La plano estas senpage disdoni
5000 diskojn tra la tuta mondo. Alia
plano estas krei subtitolojn por la
35 plej bonaj filmoj. Tiel ni povos
utiligi multajn filmojn ankad por
neesperanteparolantoj.

Cu estas aliaj aspektoj kiujn vi

deziras aldoni?

Mi deziras doni sincerajn dankojn
al la multaj kunlaborantoj: Max pro
multaj teknikaj helpoj; la tradukistoj
pro la traduko de la afiSo en diversajn
lingvojn; esperantistoj en Berlino
kiuj organizis la ceremonion por la
transdono de la premioj al la gajnintoj;
la jugistoj Kiuj pasigis multan tempon
por rigardi kaj taksi ¢iun filmon;
esperantistoj kiuj subtenis la projekton
kaj varbis filmistojn por la konkurso;
kaj fine la 56 filmistoj el 17 landoj pro
iliaj kontribuoj.

Kanbera kongresa

libroservo
KATJA STEELE (ADELAJDO)

Cu havi ati nehavi AEA-libroservon
estis unu el la temoj, pri kiu la
partoprenintoj de la jus pasinta AEA-
kongreso + somerkursaro diskutis - kaj
ne findecidis. Havi libroservon dum
la arangoj estas alia afero kaj lad mia
sperto gi certe meritas JES-on.

La nuna libroservo vendis varojn
en valoro de preskai $800. Inter ili
estis ajoj de la adelajda libroservo,
libroj alportitaj de Kam Lee, de
Marcel Leereveld, Marc Schmidt,
de indonezianoj, de nepalanoj
kaj de la AEA-stoko. Estis bone
vidi la esperantistojn kun intereso
trarigardantajn la vendotajojn,
foliumantajn en libroj, demandantajn
pri certaj titoloj ati temoj - kaj
afetantajn.

Anoncoj

Programo de la franca Esperanto-
kastelo en Greziljono (gresillon.org)

Jun 29-Jul 06: Turisma semajno,

tuttagaj ekskursoj al regiaj kasteloj ce
rivero Luaro kaj rezidejoj de renesancaj
artistoj

Atig 01-09: Sennacieca semajno kun
kursoj, ekskursoj kaj prelegoj, antati
SAT-kongreso

Alg 09-17: Festa Semajno por
infanoj, adoleskantoj, junuloj,
familioj, SAT-Infankongreseto

Okt 24-Nov 01: AUTUNE, la
komunaj ferioj por infanoj, familioj
kaj geavoj

20-a Ekumena Esperanto-Kongreso,
67-a Kongreso de Internacia Katolika
Unuigo Esperantista, 64a Kongreso de
Kristana Esperantista Ligo Internacia

Trento - Cadine, Italio

16-23 atigusto 2014

Plenaj detaloj:
www kue 0rg/c2/EEK- Trento/EEK-Trento.ham

evinmcgifford@hotmail.com

Ivan Pivac | Committee Member

NZEA's vision is for everyone in New
Zealand to recognise the value of

Esperanto as an international language.

NZEA is one of the oldest Esperanto
associations in the world, and is
responsible for promoting Esperanto
in New Zealand, providing learning
material, and answering queries about
the language.

Redfern NSW 2016

Sandor Horvath | President
prezidanto@esperanto.org.au

Heather Heldzingen | Financial Director
financoj@esperanto.org.au

Indrani Beharry-Lall | Director of Member
Services
servo/@esperanto.org.au

Margaret Chaldecott | Director of
Promotion
informado@esperanto.org.au

Jonathan Cooper | Director of
Implementation
utiligado@esperanto,org.au

Esther Parris | Director

AEA was established for the promotion,
education and use of the international
language, Esperanto, in Australia.

AEA aims to make Esperanto available to
help with intercultural understanding

and harmony, and works to foster co-
operation among Esperanto organisations
with similar aims,






